
Ar Dealas
Tha Bòrd na Gàidhlig ag obair gus Gàidhlig adhartachadh, agus a’ strì ann an com-pàirteachas le Riaghaltas na h-Alba, muinntir Alba agus na buidhnean Gàidhlig ri inbhe a’ chànain a thogail. Tha e na phrìomhachas aig Bòrd na Gàidhlig àireamh luchd-labhairt agus luchd-cleachdaidh na Gàidhlig a mheudachadh, agus gum bi spèis agus urram ga thoirt don Ghàidhlig agus a cultar air feadh Alba. 
Tha Bòrd na Gàidhlig dealasach a thaobh a bhith ag adhartachadh agus ag àbhaisteachadh co-ionnanachd agus iomadachd anns a h-uile gnìomh. ‘S e na trì prìomh amasan aig Bòrd na Gàidhlig:
· an àireamh de dhaoine aig a bheil comas Gàidhlig a labhairt agus a thuigsinn a mheudachadh; 

· cleachdadh agus tuigse na Gàidhlig a bhrosnachadh; agus 

· ruigsinneachd air a’ Ghàidhlig agus a cultar a dhèanamh nas fhasa ann an Alba agus ann an àiteachan eile. 
Coileanaidh sinn na h-amasan sin agus coinnichidh sinn feumalachdan gach neach fa leth a dh’aindeoin aois, dath, ciorram, tùs cinneachail no nàiseanta, gin, inbhe phòsta, aomadh gnèitheach, creideamh no creideamh làidir feallsanachail.
Mar Cheannard an Gnìomh, nì mi cinnteach gum bi Bord Na Gaidhlig a’ cumail air ag adhartachadh co-ionnanachd chothroman do na h-uile, tro ar poileasaidhean agus ar seirbheisean. Tha an Sgeama Co-Ionnanachd Gin a’ gabhail a-steach fir, boireannaich agus fir is mnathan tras-ghnèitheach. Nì mi cinnteach gum faigh an luchd-obrach agus buill a’ Bhùird uile an taic agus an trèanadh a tha a dhìth gus mothachadh a thogail agus gus stiùiridhean na sgeama seo a leantainn. 
A Greumach
Ceannard an Gnìomh
Aithris Poileasaidh
Stàth ar Sgeama Co-Ionnanachd Gin 
Tha Achd Co-Ionnanachd 2006 ag atharrachadh Achd Leth-breith Gin 1975 gu dleastanas reachdail a chur air na h-ùghdarrasan poblach uile nuair a tha iad a’ coileanadh an gnothaichean, agus a bhith làn mhothachail gum feumar:

· cuir às do leth-breith mì-laghail agus sàrachadh 
· co-ionnanachd chothroman a chur air adhart eadar fireannaich is boireannaich nan dreuchdan uile 
· cuir às do leth-breith agus do shàrachadh mì-laghail san obair agus ann an trèanadh ceàirdeach (a’ gabhail a-steach foghlam adhartach agus àrd-ìre) air daoine a tha an dùil a dhol tro, no a tha a’ dol tro, atharrachadh gin. 
· Bord Na Gaidhlig dèanamh cinnteach nach bi leth-bhreith sam bith an lùib coileanadh phoileasaidhean agus chleachdaidhean mar a tha iad air an òrdachadh leis a’ Bhuidheann. 
Nì Bord Na Gaidhlig cinnteach gum bi poileasaidhean agus pròiseactan làithreach agus san àm ri teachd air am measadh airson buaidh a thaobh co-ionnanachd gin.  
Tha plana gnìomha san sgeama, a bhios air ath-sgrùdadh agus air ath-ùrachadh gach bliadhna. Tha am plana seo ag innse mar a choileanas sinn ar dealais a thaobh co-ionnanachd gin.  
Farsaingeachd
Tha am poileasaidh seo a’ còmhdach gach oibriche làithreach, gach tagraiche cosnaidh, gach neach a bhios a’ tadhal air togalach Bhord Na Gaidhlig agus gach neach a tha an sàs ann an leasachadh na Gàidhlig agus ann an liubhairt a’ Phlana Nàiseanta. 

Dleastanasan Sònraichte
Tha dleastanasan sònraichte ris am feum sinn cumail fon Achd Co-Ionnanachd 2006, mar a leanas:


· sgeama co-ionnanachd gin a dheasachadh agus fhoillseachadh
· beachdachadh air an fheum air amasan a ghabhail a-steach a dhèiligeas leis na h-adhbharan a tha a’ cruthachadh beàrn pàighidh 
· comhairle a ghabhail bho luchd-earrannan agus a bhith mothachail do dh’fhiosrachadh buntainneach  

· measadh a dhèanamh air a’ bhuaidh a tha aig na poileasaidhean làithreach agus poileasaidhean is cleachdaidhean san amharc air co-ionnanchd gin 
· na gnìomhan a tha air am mìneachadh san sgeama a chur an cèill an taobh a-staigh trì bliadhna 
· iomradh a thoirt air an sgeama gach bliadhna agus ath-sgrùdadh a h-uile trì bliadhna aig a’ char as lugha 
Uallach airson na Sgeama
Tha an t-uallach air a’ Cheannard no air an Oifigear Chunntachail gus dèanamh cinnteach gu bheil an sgeama seo ga cur an cèill an taobh a-staigh na Buidhne. 
Leasachadh Sgeama Co-Ionnanachd Gin Bhord Na Gaidhlig 
Rinn sinn co-chomhairleachadh le luchd-obrach nuair a bhathar a’ cur na Sgeama Co-Ionnanachd ri chèile. Tha sinn cuideachd air Fòram Co-Ionnanachd na Gàidhealtachd ‘s nan Eilean a thoirt na lùib, a tha air seiseanan trèanaidh a chumail agus air foillseachaidhean feumail a lìbhrigeadh.  
Tha luchd-obrach air seiseanan fiosrachaidh a fhrithealadh a bha air an cumail le Fòram Co-Ionnanchd na Gàidhealtachd ‘s nan Eilean agus Pàirce Nàiseanta a’ Mhonaidh Ruaidh. 
Tha sinn air a bhith ag obair ann an com-pàirteachas le co-oibrichean maoinichte le Riaghaltas na h-Alba aig Dualchas Nàdair na h-Alba agus Pàirce Nàiseanta a’ Mhonaidh Ruaidh. 
Luchd-obrach agus Fastadh 
Tha Bord Na Gaidhlig ag adhartachadh phoileasaidhean obrach ann an co-ionnanachd. Tha na roghainnean a’ gabhail a-steach obrachadh sùbailte, obair bhon taigh, roinn dreuchd, pàirt-ùine agus gach poileasaidh coitcheann a tha cuideachail do bheatha teaghlaich.

Tha poileasaidh co-ionnanachd pàighidh aig Bord Na Gaidhlig a tha air ath-sgrùdadh gu cunbhalach. Tha na tuarastalan air an stèidheachadh do na dreuchdan agus chan ann do gach neach fa leth, agus mar sin tha iad cothromach agus co-ionnan do gach gin. Tha sgrùdadh agus breithneachadh tuarastail nam pàirt den phlana gnìomha againn. 
Tha co-chothrom a thaobh an luchd-obrach an taobh a-staigh na buidhne aig an ìre seo aig 60:40, boireannaich gu fireannaich. 
Nì sinn cinnteach sa phlana gnìomha againn gun cùm sinn a’ dol a’ sanasachd dhreuchdan ann am meadhanan a bheir dhuinn am follaiseachd as motha do gach gin co-ionnan. Bidh sùil ga chumail air na modhan fastaidh uile gus dèanamh cinnteach gun coilean sinn ar Dleastanasan Co-Ionnanchd Gin. 
Gheibh na prìomh stiùirichean uile a tha an sàs ann an agallamhan agus fastadh stìuireadh agus trèanadh mu an dleastanasan a thaobh co-ionnanachd gin agus reachdas. 
Cumaidh sinn oirnn a’ dèanamh cinnteach gu bheil na poileasaidhean a’ bualadh air an dà ghin ann an dòigh co-ionnan agus gu bheil obraichean gan riarachadh a rèir comais agus eòlais a dh’aindeoin gin.

Trèanadh agus Leasachadh Luchd-obrach 
Tha cothrom air trèanadh agus leasachadh an taobh a-staigh Bòrd na Gàidhlig fosgailte don luchd-obrach uile gus coinneachadh le feumalachdan an cuid obrach. Thèid sùil a chumail air trèanadh agus leasachadh luchd-obrach airson dèanamh cinnteach gu bheilear a’ solarachadh chothroman co-ionnan do bhoireannaich is fireannaich. 
Bidh trèanadh luchd-obrach uile a’ gabhail a-steach mothachadh do dh’iomadachd agus co-ionnanachd gin. 
Thèid am fiosrachadh a roinn le Buidhnean Gàidhlig a dh’iarras taic. 
 Ag obair le Com-pàirtichean agus Buidhnean Gàidhlig 
Nì sin cinnteach gun cùm ar Com-pàirtichean agus na Buidhnean Gàidhlig ri ar Dleastanas a thaobh Co-Ionnanachd Gin le bhith a’ gabhail a-steach chumhachan an lùib nan tairgsean tabhartais. 
Bidh sinn ag adhartachadh an-còmhnaidh co-ionnanchd ruigsinneachd air fiosrachadh agus maoineachadh. 
Bidh obair a bhios air a choileanadh sna sgoiltean dealasach a thaobh adhartachadh co-ionnanachd chothroman a dh’aindeoin Gin.
A’ sgrùdadh
Bidh sinn a’ sgrùdadh phoileasaidhean ùra agus poileasaidhean làithreach a thaobh an cuid buaidh air co-ionnanachd gin, a’ gabhail a-steach ar poileasaidhean luchd-obrach agus fastaidh. 

